
HYRJE 

Lajmëruesit e Dezinformatave për Kosovën: Monitorimi i Mediave Serbe synon t’i kundërvihet 

dezinformatave përmes mbikëqyrjes në baza mujore të daljeve të përzgjedhura mediale që e 

kanë origjinën në Serbi. Mediat e përzgjedhura janë Tanjug, Informer, Novosti, Kurir, B92, 

Politika, dhe Naša Borba, të cilat njihen për prodhimin e lajmeve me përmbajtje dezinformuese 

që nuk është e kufizuar vetëm në Kosovë.  

Monitorimi i këtyre mediave tregon që gjatë shkurtit 2020, Tanjugu i ka botuar 74 artikuj, 

Informeri 84, Novosti 87, Kuriri 30, B92-shi 77, Politika 70 dhe Naša Borba 27 artikuj që kanë 

pasur të bëjnë me Kosovën.  

Një shqyrtim i kujdesshëm tregon që lajmet që janë botuar gjatë kësaj periudhe nga Tanjugu, 

B92-shi dhe Politika, nuk kanë pasur përmbajtje serioze dezinformuese. Mirëpo, mediat e tjera 

kanë pasur një numër mjaft të madh të lajmeve dhe artikujve me përmbajtje dezinformuese për 

Kosovën. Përballë këtij sfondi, KIPRED-i është përqendruar në dekonstruktimin e dezinformatave 

më flagrante të lëshuara nga mediat serbe të cekura më sipër, gjë kjo që do të shqyrtohet në 

pjesën në vijim.  

Qëllimi i dezinformatave të prodhuara në këtë periudhë monitoruese, nga ana e mediave të 

përzgjedhura serbe, në raport me Kosovën, tregon që këto janë të përqendruara në mohimin e 

krimeve të luftës të kryera nga forcat e armatosura serbe gjatë konfliktit të viteve 1998–1999, në 

përllogaritjen e gabuar të numrit të refugjatëve serbë që e braktisën Kosovën pas luftës, në 

diskreditimin e udhëheqësisë dhe të institucioneve të sigurisë në Kosovë dhe të asistencës së 

dhënë Perëndimore, si dhe në projektimin e Kosovës dhe të Malit të Zi si dy shtete problematike.  

DEKONSTRUKTIMI I DEZINFORMATAVE TË DETEKTUARA MË FLAGRANTE  

 

Lajmëruesi i Dezinformatës 1  

Titulli: Bio optužen za terorizam, prerušio se u ženu da bi napustio KiM, oženjen 

norvežankom … Ko je Aljbin Kurti i kako je tekao njegov put od golobradog ekstremiste do 

novog premijera lažne države Kosovo?! [Ka qenë i akuzuar për terrorizëm, është maskuar 

si grua për t’u larguar nga Kosova e Metohija, i martuar me norvegjeze … Kush është Albin 

Kurti, dhe cila ishte rruga e tij nga një ekstremist faqe-njomë deri te Kryeministri i ri i shtetit 

të rremë të Kosovës?!],  Informer, 3 shkurt 20201. 

 

Artikulli thotë që ekstremisti faqe-njomë, vonë në vitet 1990 ishte po ashtu i punësuar në 

kabinetin e Adem Demaçit, i cili, përndryshe, ishte udhëheqës politik i UÇK-së. Vetë Kurti ishte i 

njohur edhe si përfaqësues politik i UÇK-së me ide të shquara nacionaliste me një përqendrim në 

shkëputjen e Kosovës nga Serbia, të cilën ai e thekson me krenari. Gjatë bombardimeve ai ishte 

në Kosovë, dhe, ashtu siç spekulohet, u përpoq ta braktiste krahinën jugore serbe në vitin 1999 i 

maskuar si grua, por nuk ia doli.  

 

Dekonstruktimi i Dezinformatës: Fakte dhe Shifra  

Synim i këtij artikulli është të shpifë për personalitetin e Albin Kurtit. Nga gushti 1998 ai ishte 

sekretar i Zyres së Përfaqësuesit të Përgjithshëm Politik të Ushtrisë Çlirimtare të Kosovës, Z. 

Adem Demaçit, një pozitë kjo që e mbajti deri më 27 prill 1999, kur u arrestua nga Policia Serbe. 

                                                           
1 Bio optužen za terorizam, prerušio se u ženu da bi napustio KiM, oženjen norvežankom … Ko je Aljbin Kurti i kako 

je tekao njegov put od golobradog ekstremiste do novog Premijera lažne države Kosovo?! [Ka qenë i akuzuar për 
terrorizëm, u maskua si grua për t’u larguar nga KeM, i martuar me një norvegjeze … Kush është Albin Kurti dhe cila 
ishte rruga e tij nga një ekstremist faqe-njomë e deri te Kryeministri i shtetit të rremë të Kosovës?!] Informer, 3 
shkurt 2020,  
https://informer.rs/vesti/politika/490620/bio-optuzen-terorizam-prerusio-zenu-napustio-kim-ozenjen-
norvezankom-aljbin-kurti-kako-tekao-njegov-put-golobradog-ekstremiste-novog-premijera-lazne-drzave-kosovo 

https://informer.rs/vesti/politika/490620/bio-optuzen-terorizam-prerusio-zenu-napustio-kim-ozenjen-norvezankom-aljbin-kurti-kako-tekao-njegov-put-golobradog-ekstremiste-novog-premijera-lazne-drzave-kosovo
https://informer.rs/vesti/politika/490620/bio-optuzen-terorizam-prerusio-zenu-napustio-kim-ozenjen-norvezankom-aljbin-kurti-kako-tekao-njegov-put-golobradog-ekstremiste-novog-premijera-lazne-drzave-kosovo

Ai kurrë nuk është maskuar si grua në përpjekje për ta braktisur Kosovën. Kurti u transferua në 

burgun e Pozharevcit më 10 qershor 1999, me tërheqjen e forcave serbe nga Kosova.  

Më 13 mars 2000, Gjykata Rajonale e Nishit Kurtin e dënoi me 15 vjet burim. Në sesionin kryesor 

gjykues të 12 marsit 2000, Zëvendës-Prokurori Rajonal, për shkak të mungesës së dëshmive e 

plotësoi akuzën, duke e shfuqizuar të mëparshmen, dhe duke e akuzuar Kurtin që kishte bërë 

veprën e bashkimit me qëllim të terrorizmit gjatë gjendjes së luftës. Mirëpo, në akuzën e re, ai 

kërkonte ndëshkim për krimin e ri të rrezikimit të integritetit territorial dhe të pavarësisë së RF 

të Jugosllavisë. Gjatë gjithë gjykimit, prokurori nuk paraqiti kurrfar dëshmish kundër Kurtit, qoftë 

para gjykatës, qoftë para publikut. Para dënimit të tij, Albin Kurti deklaroi se nuk e njihte gjyqin, 

prokurorin dhe as avokatin e tij mbrojtës.2 Kurti u lëshua më 7 dhjetor 2001, si rezultat i trysnisë 

ndërkombëtare në Qeverinë Serbe, që e pasoi regjimin e Millosheviqit.3  

 

Lajmëruesi i Dezinformatës 2 

Titulli: “To je isto kao kad bi ustaše tužile logoraše iz Jasenovca“: Vulin za "Novosti" o tužbi 

za genocid protiv Srbije koju najavljuje Kurti” [“Kjo është njësoj sikur ustashët të ngrisnin 

padi kundër të arrestuarve të Jasenovcit”: Vulini për “Novosti” për padinë për gjenocid të 

njoftuar nga Kurti], Novosti, 3 shkurt  20004. 

                                                           
2 Fund for Humanitarian Law [Fondi për të Drejtën Humanitare], Albin Kurti osuđen na petnaest godina zatvora [Albin 

Kurti u dënua me pesëmbëdhjetë vite burgim], Beograd, 15 mars 2000,  

http://www.hlc-rdc.org/?p=13305 
3 Kosovo Albanian Student Leader set free [Udhëheqësi studentor shqiptar i Kosovës u lirua], UPI, Beograd, 8 
dhjetor 2020, https://www.upi.com/Archives/2001/12/08/Kosovo-Albanian-student-leader-set-
free/8191007787600/ 
4 "To je isto kao kad bi ustaše tužile logoraše iz Jasenovca“: Vulin za "Novosti" o tužbi za genocid protiv Srbije koju 

najavljuje Kurti” [“Kjo është njësoj sikur ustashët t’i akuzonin të arrestuarit e Jasenovcit”: Vulin për “Novosti” për 
akuzën për gjenocid që e ka paralajmëruar Kurti”], Novosti, February 3rd, 2020, 
https://www.novosti.rs/vesti/naslovna/politika/aktuelno.289.html:845290-To-je-isto-kao-kad-bi-ustase-tuzile-
logorase-iz-Jasenovca-Vulin-za-Novosti-o-tuzbi-za-genocid-protiv-Srbije-koju-najavljuje-Kurti, Në të njëjtën vijë të 
dezinformimit deklarata dha edhe Zëvendës Zëdhënësi i Parlamentit të Serbisë, Đorđe Miličević, Milićević 

reagovao na pretnje Kurtija: On ignoriše srpske žrtve na KiM i egzodus 250.000 Srba! [Miliçeviqi reagoi ndaj 
kërcënimeve të Kurtit: Ai i injoron viktimat serbe në KeM dhe eksodin e 250.000 serbëve] 
https://informer.rs/vesti/politika/490527/milicevic-reagovao-pretnje-kurtija-ignorise-srpske-zrtve-kim-egzodus-
250-000-srba 

http://www.hlc-rdc.org/?p=13305
https://www.upi.com/Archives/2001/12/08/Kosovo-Albanian-student-leader-set-free/8191007787600/
https://www.upi.com/Archives/2001/12/08/Kosovo-Albanian-student-leader-set-free/8191007787600/
https://www.novosti.rs/vesti/naslovna/politika/aktuelno.289.html:845290-To-je-isto-kao-kad-bi-ustase-tuzile-logorase-iz-Jasenovca-Vulin-za-Novosti-o-tuzbi-za-genocid-protiv-Srbije-koju-najavljuje-Kurti
https://www.novosti.rs/vesti/naslovna/politika/aktuelno.289.html:845290-To-je-isto-kao-kad-bi-ustase-tuzile-logorase-iz-Jasenovca-Vulin-za-Novosti-o-tuzbi-za-genocid-protiv-Srbije-koju-najavljuje-Kurti
https://informer.rs/vesti/politika/490527/milicevic-reagovao-pretnje-kurtija-ignorise-srpske-zrtve-kim-egzodus-250-000-srba
https://informer.rs/vesti/politika/490527/milicevic-reagovao-pretnje-kurtija-ignorise-srpske-zrtve-kim-egzodus-250-000-srba

Duke komentuar për njoftimin e “të ashtuquajturës qeveri të Kosovës së Albin Kurtit për të 

ngritur procedim gjyqësor kundër vendit tonë për gjenocit,” Ministri Serb i Mbrojtjes Aleksandar 

Vulin për “Novosti” deklaroi që “Kuptimi i asaj që ‘shiptarët’5 ta akuzojnë Serbinë për gjenocid 

është i njëjtë sikur ustashët6 t’i akuzonin të arrestuarit e Jasenovcit.”7 Vulin e përkujton se që nga 

ardhja e bashkësisë ndërkombëtare, “në Kosovë janë vrarë më tepër se 1.000 serbë, dhe askush 

nuk është marrë në përgjegjësi, dhe më shumë se 200.000 serbë janë dëbuar,” dhe që “As 

përpjekja për ta krijuar ushtrinë, dhe as procedimi i akuzës për gjenocid nuk do të kalojnë pa 

përgjigje nga Serbia. Synimi i ‘shiptarëve,’ që e kanë themeluar ushtrinë e Kosovës, me miratimin 

e heshtur të NATO-s, nuk ka qenë për të marrë pjesë në operacionet paqeruajtëse. Ushtria 

ndërtohet për të zhvilluar luftë, dhe ‘shiptarët’ nuk do ta sulmojnë Shqipërinë, Malin e Zi, apo 

Maqedoninë Veriore. Ushtria e Kosovës është një kërcënim serioz për paqen në Ballkan,” tha 

Vulini, duke iu përgjigjur njoftimit të Kurtit për futjen e shërbimit ushtarak të detyrueshëm në 

Kosovë.  

 

Dekonstruktimi i Dezinformatës: Fakte dhe Shifra  

Në këto deklarata të Ministrit Serb të Mbrojtjes Aleksandar Vulin mund të shquhen qëllimet në 

vijim: Së pari, të nxisë urrejtje etnike, duke e shfrytëzuar shprehjen ofenduese “shiptarët” për 

shqiptarët; së dyti, për t’i mohuar krimet e Serbisë gjatë viteve 90’, si dhe gjatë Luftës në Kosovë, 

duke i paraqitur shqiptarët si ustashë, dhe Serbinë e komunitetin serb në Kosovë si të arrestuar 

në një kamp përqendrimi; së treti, për ta manipuluar numrin e refugjatëve të pasluftës të 

komunitetit serb; dhe, së katërti, për ta paraqitur Ushtrinë e Kosovës si një kërcënim ndaj Serbisë. 

Me qëllim të dekonstruktimit të dezinformatës, ne do t’i shqyrtojmë tre qëllimet e fundit.  

 

                                                           
5 Emërtim ofendues i shqiptarëve nga ana e nacionalistëve dhe shovinistëve ekstremë serbë.  
6 Lëvizja Revolucionare Kroate, e cila ishte duke e udhëhequr Shtetin e Pavarur Kroat të kontrolluar nga nazistët 
gjatë Luftës së Dytë Botërore.  
7 Kampi i Përqendrimit Jasenovac u themelua nga autoritetet ustashe që e udhëhiqnin Shtetin e Pavarur të 
Kroacisë. Për informata të mëtutjeshme shih: The United States Holocaust Memorial Museum, 
https://encyclopedia.ushmm.org/content/en/article/jasenovac 

https://encyclopedia.ushmm.org/content/en/article/jasenovac

a) Mohimi i krimeve të luftës në Kosovë  

Të dhënat e hollësishme të grumbulluara në bazë të 31.600 dokumenteve, të paraqitura në 

publikimin “Libri i Kujtesës i Kosovës” (2 shkurt 2015), i cili është përgatitur nga Qendra për të 

Drejtën Humanitare me seli në Beograd, i konfirmon vdekjet dhe zhdukjet e 13.535 individëve 

gjatë Luftës së Kosovës dhe periudhës menjëherë pas saj (1 janar 1998 – 31 dhjetor 2000). Nga 

ky numër, 10.812 ishin shqiptarë, 2.197 ishin serbë, ndërsa 526 viktima ishin romë, boshnjakë, 

malazezë, dhe jo-shqiptarë të tjerë.8  

Për më tepër, në periudhën 1999–2018, institucionet e drejtësisë në Kosovë i kanë akuzuar 111 

persona për krime lufte: 61 shqiptarë, 44 serbë, 5 malazezë, dhe 1 rom. Nga 61 shqiptarët e 

akuzuar, 34 janë dënuar, 23 janë liruar, 2 janë në arrati, dhe 2 janë ende në procedurë gjyqësore. 

Nga 44 serbët e akuzuar, 4 janë dënuar, 13 janë liruar, dhe 24 janë në arrati.9 Nga ana tjetër, për 

krimet e luftës të kryera në Kosovë, institucionet serbe të drejtësisë deri më tash i kanë dënuar 

17 serbë, të cilët gjatë luftës ishin, ose ushtarë, ose policë, por pothuaj asnjëri prej tyre nuk i 

takonte hierarkisë komanduese, ndërkohë që në Tribunalin Ndërkombëtar për Krimet e Luftës 

në ish-Jugoslavi janë dënuar gjashtë përfaqësues të lartë serbë.10   

 

b) Manipulimi i numrit të refugjatëve të pasluftës të komunitetit serb  

Sipas raportit të botuar në shkurt 2002 nga Qendra Koordinuese për Kosovën e Qeverisë së 

Serbisë, në Kosovë kanë qenë duke jetuar 129.474 serbë. Nga ana tjetër, sipas regjistrimit të 

fundit jugosllav të vitit 1991, në Kosovë kanë qenë duke jetuar 194.000 serbë, me një gjasë tejet 

                                                           
8

 Qendra për të Drejtën Humanitare: 31.600 dokumente dëshmojnë pa kurfarë dyshimi vdekjen dhe zhdukjen e 

13.535 individëve gjatë luftës në Kosovë, Beograd, 6 janar 2015, http://www.hlc-
rdc.org/?page_id=14390&lang=de. Baza e shënimeve e Librit të Kujtesës së Kosovës është në dispozicion online 
në: www.kosovomemorybook.org 
9 Për hollësi të mëtutjeshme shih: An Overview of the War Crimes Trials in Kosovo [Pasqyrë e Gjykimeve për Krimet 
e Luftës në Kosovë]: 1999 – 2018, Qendra për të Drejtën Humanitare, tetor 2018, http://www.hlc-kosovo.org/wp-
content/uploads/2018/10/HLC-Kosovo-An-overview-of-war-crime-trials-in-Kosovo-1999-2018.pdf 
10 Blakaj: Në Kosovë për krime lufte janë dënuar gjashtë serbë, në Serbi për krime të kryera në Kosovë janë dënuar 

15 serbë [Bekim Blakaj, Drejtor i Zyres në Kosovë të Fondit për të Drejtën Humanitare]: Telegraf, 15 mars 2019. 

https://telegrafi.com/blakaj-ne-kosove-per-krime-lufte-jane-denuar-gjashte-serbe-ne-serbi-per-krime-
te-kryera-ne-kosove-jane-denuar-15-serbe-video/ 

http://www.hlc-rdc.org/?page_id=14390&lang=de
http://www.hlc-rdc.org/?page_id=14390&lang=de
http://www.kosovomemorybook.org/
http://www.hlc-kosovo.org/wp-content/uploads/2018/10/HLC-Kosovo-An-overview-of-war-crime-trials-in-Kosovo-1999-2018.pdf
http://www.hlc-kosovo.org/wp-content/uploads/2018/10/HLC-Kosovo-An-overview-of-war-crime-trials-in-Kosovo-1999-2018.pdf
https://telegrafi.com/blakaj-ne-kosove-per-krime-lufte-jane-denuar-gjashte-serbe-ne-serbi-per-krime-te-kryera-ne-kosove-jane-denuar-15-serbe-video/
https://telegrafi.com/blakaj-ne-kosove-per-krime-lufte-jane-denuar-gjashte-serbe-ne-serbi-per-krime-te-kryera-ne-kosove-jane-denuar-15-serbe-video/

të vogël që numri i tyre ta ketë patur ndonjë trend të rritjes gjatë viteve 90’.11 Këto shifra e 

projektojnë një numër prej më së shumti 75.000 serbëve që Kosovën e braktisën pas luftës. 

Serbët e Kosovës Kosovën e braktisën për dy shkaqe kryesore, dhe atë, të frikës nga hakmarrja e 

dhunshme e shqiptarëve të Kosovës që ishin duke u kthyer në Kosovë, si dhe nga zbatimi i 

Marrëveshjes Ushtarako-Teknike të 9 qershorit 1999 midis NATO-s dhe Serbisë,12 e cila e 

obligonte tërheqjen komplete të aparatit ushtarak dhe të sigurisë së Serbisë nga Kosova, në një 

kohë kur një numër jo i vogël i njerëzve në atë aparat ishin banorët serbë të Kosovës, të cilët, si 

pasojë, me shumë gjasë u larguan së bashku me familjet.  

 

c) Projektimi i Ushtrisë së Kosovës si kërcënim për Serbinë  

Forca e Sigurisë së Kosovës – “Ushtria e Kosovës,” është më e vogla në të tërë rajonin nga aspekti 

i numrit të personelit, buxhetit dhe armatimit. Lidhur me këtë, duhet përmendur që fuqia 

njerëzore e Serbisë është 30.000 veta aktivë, dhe 50.000 veta në rezervë, me buxhet ushtarak 

prej 832.088.523 €,13 në krahasim me Kosovën që ka fuqi njerëzore prej 5.000 vetash aktivë dhe 

3.000 vetash në rezervë, me buxhet ushtarak prej 58.600.000 €,14 dhe Serbia po ashtu e ka, nga 

ana tjetër, një epërsi të pakrahasueshme në forcat ajrore, armatimin e blinduar dhe në artileri, e 

të cilat Kosova nuk e posedon fare.  

 

 

 

                                                           
11 Për hetim të mëtutjeshëm shih: The Lausanne Principle: Security, Territory and the Future of the Kosovo Serbs 
[Parimi i Lausanne-s: Siguria, Territori dhe e Ardhmja e Serbëve të Kosovës], European Stability Initiative, 7 

qershor 2004, https://www.esiweb.org/pdf/esi_document_id_53.pdf 
12 Marrëveshja Ushtarako-Teknike midis Forcës Ndërkombëtare të Sigurisë (KFOR) dhe Qeverisë së Republikës 

Federale të Jugosllavisë dhe Republikës së Serbisë, 9 qershor 1999,  

https://www.nato.int/kosovo/docu/a990609a.htm 
13 Serbia Military Strength [Fuqia Ushtarake e Serbisë] (2020), https://www.globalfirepower.com/country-military-
strength-detail.asp?country_id=serbia 
14 Ligji për Buxhetin e Republikës së Kosovës 2019, https://mf.rks-gov.net/desk/inc/media/D8042858-C783-42CF-
BB4F-4AF0BF0E8E44.pdf 

https://www.esiweb.org/newsletter/index.php?lang=en&id=156&document_ID=53
https://www.esiweb.org/pdf/esi_document_id_53.pdf
https://www.nato.int/kosovo/docu/a990609a.htm
https://www.globalfirepower.com/country-military-strength-detail.asp?country_id=serbia
https://www.globalfirepower.com/country-military-strength-detail.asp?country_id=serbia
https://mf.rks-gov.net/desk/inc/media/D8042858-C783-42CF-BB4F-4AF0BF0E8E44.pdf
https://mf.rks-gov.net/desk/inc/media/D8042858-C783-42CF-BB4F-4AF0BF0E8E44.pdf


8 
 

Lajmëruesi i Dezinformatës 3  

Titulli: “Majmun ušao u tenak"! Opasno ludilo u Prištini – Aljbin Kurti se sprema za rat 

protiv Srbije! [“Majmuni na ka hyrë në skenë”! – Një çmendi e rrezikshme në Prishtinë –

Albin Kurti po përgatitet për luftë kundër Serbisë!], Informer, 4 shkurt  202015 

Ministri serb i Mbrojtjes, Aleksandar Vulin deklaroi që “Kurti tash don që serbët që jetojnë në 

Kosmet [Kosovë] t’i detyrojë t’i bashkangjiten ushtrisë së terroristëve ‘shiptarë.’ Kjo nuk është 

hera e parë që ndodh diçka e tillë, edhe ustashët i vishnin fëmijët serbë me uniformat e 

ustashëve,” dhe vazhdon, “Në të njëjtën kohë, Kurti ka shpallur që ai do ta vendosë shërbimin 

ushtarak të detyrueshëm dhe që do ta rrisë në masë domethënëse buxhetin për “Ushtrinë e 

Kosovës” dhe për Policinë. Qëllimet e tij të vërteta mbase ilustrohen më së miri nga fakti që ai e 

propozoi si ‘Ministër të Mbrojtjes’ Anton Qunin, një terrorist të UÇK-së i cili së fundi është dënuar 

për vrasjen e gjashtë serbëve.”  

Në shkurt 2016, Quni u dënua nga Gjykata Rajonale e Nishit për vrasjen e vitit 1998 të gjashtë 

ushtarëve serbë në Koshare [kufiri Kosovë-Shqipëri]. Ai, së bashku me shtatë shqiptarë të tjerë 

që ishin anëtarë të UÇK-së, u gjykuan në mungesë. Çdonjëri prej tyre është dënuar me nga 15 

vjet burgim.  

 

Dekonstruktimi i Dezinformatës: Fakte dhe Shifra  

 

a) Projektimi i Forcës së Sigurisë së Kosovës – Ushtrisë së Kosovës, si një organizatë 

terroriste e ‘shiptarëve’ [shprehje ofenduese për shqiptarët]  

Ministri Vulin e krahason Forcën e Sigurisë së Kosovës, e cila është zhvilluar nën mbikëqyrjen dhe 

me përkrahjen e NATO-s16 dhe vendeve të saj kyçe, domethënë, Shteteve të Bashkuara, 

                                                           
15 "Majmun Ušao u Tenak"! Opasno ludilo u Prištini – Aljbin Kurti se sprema za rat protiv Srbije!, [“Majmuni na ka 

hyrë në skenë”! Një çmendi e rrezikshme në Prishtinë – Albin Kurti po përgatitet për luftë kundër Serbisë!], Informer, 
4 shkurt 2020, https://informer.rs/vesti/politika/490724/majmun-usao-tenak-opasno-ludilo-pristini-aljbin-kurti-
sprema-rat-protiv-srbije 
16 Shih, për shembull, Ekipi i NATO-s për Këshillim dhe Ndërmjetësim, 
https://www.nato.int/cps/en/natohq/topics_144933.htm 

https://informer.rs/vesti/politika/490724/majmun-usao-tenak-opasno-ludilo-pristini-aljbin-kurti-sprema-rat-protiv-srbije
https://informer.rs/vesti/politika/490724/majmun-usao-tenak-opasno-ludilo-pristini-aljbin-kurti-sprema-rat-protiv-srbije
https://www.nato.int/cps/en/natohq/topics_144933.htm

Mbretërisë së Bashkuar, Francës dhe Gjermanisë, me ushtrinë e përkrahur nga nazistët të Shtetit 

të Pavarur Kroat gjatë Luftës së Dytë Botërore, dhe e quan atë si një organizatë terroriste, gjë kjo 

që tregon shumëçka për diskursin publik të Qeverisë së Serbisë për Kosovën.  

 

b) Emërtimi i Ministrit të Mbrojtjes së Kosovës, Z. Anton Quni, si një terrorist i UÇK-së 

[Ushtrisë Çlirimtare të Kosovës]  

Ministri i Mbrojtjes i Kosovës, Anton Quni, ishte një oficer i lartë i UÇK-së, që ishte njëri ndër 

komandantët në betejën e Koshares që kishte filluar më 13 prill 1999, dhe efektivisht zgjati deri 

më 15 qershor 1999. Në këtë betejë u vranë 115 ushtarë të UÇK-së, dhe 108 ushtarë serbë, 

përfshirë edhe një numër oficerësh dhe nën-oficerësh.17 Për më tepër, Ushtria Çlirimtare e 

Kosovës nuk është kategorizuar si grup terrorist nga asnjë organizatë ndërkombëtare, përfshirë 

këtu edhe Rezolutën 1244 (1999) që e nisi themelimin e Misionit të Kombeve të Bashkuara në 

Kosovë dhe vendosjen e forcës paqeruajtëse të NATO-s (KFOR).18 Prandaj, quajtja e Ministrit Quni 

si një terrorist i UÇK-së, si dhe dënimi i tij nga Gjykata Rajonale në Nish, është një propagandë e 

pavlerë që flet shumë për drejtësinë tranzicionale serbe.  

 

Lajmëruesi i Dezinformatës 4 

Titulli:Ubice sede u Prištinskoj vladi!! Vulin: Šta srbi da očekuju, kad je Kurti prvi dan na 

funkciji odao poštu teroristi? [Vrasësit janë të ulur në Qeverinë e Prishtinës! Vulin: Çfarë 

mund të presin serbët kur Kurti në ditën e parë të pozitës së tij i nderoi terroristët?], 

Informer, 5 shkurt 202019 

                                                           
17 Ispovest srpskih vojnika koji su se pre 20 godina borili na Košarama [Rrëfimi i ushtarëve serbë të cilët para 20 
vitesh luftuan në Koshare], Danas, 9 prill 2019, https://www.danas.rs/drustvo/ispovest-srpskih-vojnika-koji-su-pre-
20-godina-borili-na-kosarama/ 
18 Shih: Resolution [Rezoluta] 1244 (1999) / e përvetësuar nga Këshilli i Sigurimit në mbledhjen e tij të 4011-të, më 
10 qershor 1999, https://digitallibrary.un.org/record/274488?ln=en 
19 Ubice sede u Prištinskoj vladi! Vulin: Šta Srbi da očekuju, kad je Kurti prvi dan na funkciji odao poštu teroristi? 
[Vrasësit janë të ulur në qeverinë e Prishtinës! Vulin: Çfarë mund të presin serbët, kur Kurti që në ditën e vet të 
parë në pozitë i bëri homazh një terroristi?] Informer, 5 shkurt 2020, 
https://informer.rs/vesti/politika/491012/ubice-sede-pristinskoj-vladi-vulin-sta-srbi-ocekuju-kad-kurti-prvi-dan-
funkciji-odao-postu-teroristi-video 

https://www.danas.rs/drustvo/ispovest-srpskih-vojnika-koji-su-pre-20-godina-borili-na-kosarama/
https://www.danas.rs/drustvo/ispovest-srpskih-vojnika-koji-su-pre-20-godina-borili-na-kosarama/
https://digitallibrary.un.org/record/274488?ln=en
https://informer.rs/vesti/politika/491012/ubice-sede-pristinskoj-vladi-vulin-sta-srbi-ocekuju-kad-kurti-prvi-dan-funkciji-odao-postu-teroristi-video
https://informer.rs/vesti/politika/491012/ubice-sede-pristinskoj-vladi-vulin-sta-srbi-ocekuju-kad-kurti-prvi-dan-funkciji-odao-postu-teroristi-video

Në një intervistë që ia dha televizionit TV Pink të Beogradit, pjesë të të cilës u botuan nga 

Informeri, Ministri serb i Mbrojtjes ndër të tjera e shtroi pyetjen: “çfarë mesazhi u dërgohet 

serbëve nga një njeri [Kryeministri Albin Kurti] i cili, në ditën e parë pasi e mori pozitën e tij, shkoi 

t’i bënte homazhe Adem Jasharit, një kriminel, një njeri që i vrau anëtarët e familjes së tij meqë 

ata deshtën të dorëzohen së bashku me fëmijët e tyre, dhe jo të vdisnin, meqë ata nuk ishin 

terroristë.  

 

Dekonstruktimi i Dezinformatës: Fakte dhe Shifra  

Komandanti më i çmuar i UÇK-së, Adem Jashari, së bashku me të tërë familjen e tij, janë vrarë 

pas një rrethimi treditor nga forcat ushtarake dhe policore serbe, në shtëpinë e tyre në fshatin e 

Prekazit. Në këtë luftë u vranë njëzet anëtarë të familjes së Jasharit, së bashku me 30 persona të 

tjerë që i takonin familjes së tij më të gjerë dhe miqve.20. Adem Jashari u dekorua si Hero i Kosovës 

më 27 nëntor 2004, nga Presidenti i Kosovës, Ibrahim Rugova.  

Goran Radosavleviqi, komandati i operacionit të Forcave Speciale Serbe kundër Jasharëve, 

deklaroi që Adem Jashari kishte shfrytëzuar gratë, fëmijët dhe pleqtë e familjes si pengje, 

ndërkohë që e vetmja e mbijetuar, mbesa e Ademit, Besarta, bija e Hamëz Jasharit, pohoi që 

policët atë e kishin kërcënuar me thika duke i urdhëruar të thoshte që axha i saj (Adem Jashari) 

e kishte vrarë çdonjërin që kishte dashur të dorëzohej.21 Për më tepër, në vitin 2014, Goran 

Radosavleviqi u emërua si anëtar i Komitetit Ekzekutiv të Partisë Progresive Serbe të udhëheqësit 

serb Aleksandar Vuçiq, dhe atij iu ndalua hyrja në Shtetet e Bashkuara nga Departamenti i Shtetit 

për shkak të përfshirjes së tij të supozuar në shkeljet e të drejtave të njeriut në Kosovë.22  

                                                           
20

 Për informata më të thella shih:  Heike Krieger (Red.), The Kosovo Conflict and International Law: An Analytical 

Documentation [Konflikti i Kosovës dhe e Drejta Ndërkombëtare: Dokumentim Analitik] 1974-1999, Cambridge 

University Press, korrik, 2014.  
21 Za Albance superheroj, za srbe zločinac, Šerbedzija odbio da ga glumi, Ko je famozni gerilac iz Prekaza [Për 
shqiptarët një super-hero, për serbët kriminel, Sherbexhia refuzoi ta luante rolin e tij. Kush është guerilasi i 
famshëm nga Prekazi], 3 mars 2019, Expreso.rs, https://www.espreso.rs/vesti/kosovo/358503/za-albance-
superheroj-za-srbe-zlocinac-serbedzija-odbio-da-ga-glumi-ko-je-famozni-gerilac-iz-prekaza 
22 US Bars Serbian Ex-Commander Over Kosovo Crimes [SHBA-të e ndalin ish-komandantin serb për krimet në 
Kosovë], Balkan insight, 19 dhjetor 2018, https://balkaninsight.com/2018/12/19/usa-bans-entry-for-ex-serbian-
commander-over-kosovo-crimes-12-19-2018/ 

https://www.espreso.rs/vesti/kosovo/358503/za-albance-superheroj-za-srbe-zlocinac-serbedzija-odbio-da-ga-glumi-ko-je-famozni-gerilac-iz-prekaza
https://www.espreso.rs/vesti/kosovo/358503/za-albance-superheroj-za-srbe-zlocinac-serbedzija-odbio-da-ga-glumi-ko-je-famozni-gerilac-iz-prekaza
https://balkaninsight.com/2018/12/19/usa-bans-entry-for-ex-serbian-commander-over-kosovo-crimes-12-19-2018/
https://balkaninsight.com/2018/12/19/usa-bans-entry-for-ex-serbian-commander-over-kosovo-crimes-12-19-2018/

Lajmëruesi i Dezinformatës 5 

Titulli: Srbi, čujte! Sprema se haos na Kosovu, cilj je spasavanje Mila! Evo dogovora Tačija 

i Đukanovića [Serbë, dëgjoni! Po përgatitet një kaos në Kosovë, qëllimi është që ta 

shpëtojnë Millon! Ja cila është marrëveshja midis Thaçit dhe Gjukanoviqit], Naša Borba, 

20 shkurt 202023 

Ky artikull pretendon që një pjesë e bashkësisë ndërkombëtare, e cila nuk dëshiron stabilitet në 

Ballkan, do të përpiqet që ta hapë përsëri një konflikt të ri në Kosovë e Metohi gjatë periudhës 

në vijim, me qëllim që ta tërheq vëmendjen e serbëve nga Mali i Zi dhe nga uniteti i madh 

kombëtar. Kjo, siç raportohet, është plani i njërit nga vendet më të fuqishme të BE-së, dhe 

dyshohet që i njëjti shtet e ka bindur Prishtinën për t’ia vendosur taksat Serbisë. Siç thuhet, pjesa 

më e madhe e kësaj tashmë është duke u bërë, dhe qëllimi është që të hapet një pikë e re e 

nxehtë në Kosovë e Metohi, me qëllim që Serbia të detyrohet ta tërheq vëmendjen e vet nga ajo 

që po ndodh në Mal të Zi, dhe që të bëhet përpjekje për ta thyer Kishën Ortodokse Serbe. Kjo 

është arsyeja pse Kosova dhe Metohija është ideale në skenarin e tyre për ta dobësuar ndikimin 

e Kishës Ortodokse Serbe në Mal të Zi. Duke e luajtur këtë letër, ata vlerësojnë që mund të ketë 

dridhje në vetë Kishën, përmes topitjes së shpatës së pakënaqësisë popullore në Mal të Zi përmes 

një krize artificiale.  

 

Dekonstruktimi i Dezinformatës: Fakte dhe Shifra  

Qëllimi i këtij artikulli është që të përhapë frikë përmes konspiracioneve që Kosova dhe Mali i Zi 

janë duke planifikuar dobësimin e Kishës Ortodokse Serbe, me çmim të hapjes së një konflikti të 

ri në Kosovë, ashtu që ta zhvendosin përqendrimin e Serbisë nga Podgorica në Prishtinë. Një 

pyetje e thjeshtë që duhet të shtrohet këtu është: Cili vend do ta dëmtonte veten aq keq, vetëm 

për t’i shkaktuar probleme të brendshme një vendi tjetër? Për më tepër, artikulli pohon që një 

                                                           
23 Srbi Čujte! Sprema se haos na Kosovu, cilj je spasavanje Mila! Evo dogovora Tačija i Đukanovića [Serbë, dëgjoni! 
Po përgatitet një kaos në Kosovë, qëllimi është shpëtimi i Millos! Ja cila është marrëveshja e Thaçit e Gjukanoviqit], 
Naša Borba, 20 shkurt 2020, https://nasaborba.com/srbi-cujte-sprema-se-haos-na-kosovu-cilj-je-spasavanje-mila-
evo-dogovora-tacija-i-djukanovica/ 

https://nasaborba.com/srbi-cujte-sprema-se-haos-na-kosovu-cilj-je-spasavanje-mila-evo-dogovora-tacija-i-djukanovica/
https://nasaborba.com/srbi-cujte-sprema-se-haos-na-kosovu-cilj-je-spasavanje-mila-evo-dogovora-tacija-i-djukanovica/

vend i BE-së qëndron prapa këtij plani, gjë kjo që është absurditet, duke pasur parasysh që 

përpjekjet e Perëndimit në rajon janë të përqendruara në ruajtjen e paqes dhe të stabilitetit, dhe 

në forcimin e prosperitetit. Për më tepër, hapja e konfliktit në një vend çfarë është Kosova, ku 

vendet Perëndimore janë të përfshira aq fuqishëm në ruajtjen e sigurisë dhe në zhvillim, nuk ka 

të bëjë aspak me politikat e BE-së dhe të NATO-s, dhe është kundër qëllimeve të tyre 

bashkëpunuese dhe integruese për rajonin.  

 

 

 

 

 

 

 

 

  

 

 

 
 


